
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
মা




কি ক’রে বলবো! এমন দিন আসবে যখন মানুষ এটা বুঝবে, মানুষের প্রাণ সে আলোকে মণ্ডিত হবে। এর অনির্বাণ শিখায় সকলের প্রাণ জ্বলে উঠবে।···পৃথিবীতে আজ জন্ম নিয়েছে এক নব দেবতা সে দেবতা মানুষ···সমস্তের জন্য সমস্ত কিছু, সমস্ত কিছুর জন্য সমস্ত, প্রত্যেকের জন্য ষোলো আনা জীবন, ষোলো আনা জীবনের জন্য প্রত্যেকে ···এমনিভাবে আমি তোমাদের সবাইকে বুঝেছি। এই দুনিয়ায় তোমাদের আবির্ভাব এরি জন্য। সত্যি-সত্যিই—তোমরা সবাই কমরেড, আত্মীয়, সাথী, কারণ তোমরা সবাই সত্যের সন্তান···সত্য তোমাদের জনম দিয়েছে—সত্যের দৌলতে তোমরা বেঁচে আছো···যখনই নিজের মনে উচ্চারণ করি, কমরেড, তখনই যেন প্রাণ দিয়ে শুনি,— তোমরা যাত্রা করেছো·· সর্বস্থান হ’তে···দলেদলে···একই কার্যের সঙ্কল্প নিয়ে। কানে যেন ভেসে আসে মত্ত হর্ষধ্বনি। দুনিয়ার সমস্ত মন্দিরের সব ক’টা ঘণ্টা যেন একসঙ্গে বেজে উঠেছে অপূর্ব এক উৎসব-সমারোহে।

 লিউদ্মিলা আশ্চর্য হয়ে মার মুখের দিকে চেয়ে বললো, অপূর্ব, এ যেন উচ্চগিরিশিরে সূর্যোদয়।




—উনিশ—




 সময় মত মা স্টেশনে গিয়ে হাজির হ’লেন। একটি যুবক ইস্তাহারভরা একটা হলদে ব্যাগ দিয়ে গেলো তাঁর কাছে। মা একটা বেঞ্চিতে ব’সে ট্রেনের অপেক্ষা করতে লাগলেন।

 গোয়েন্দারাও নিশ্চিন্ত ছিলোনা। তারা মার চারদিকে এসে জড়ো

	        এই পাতাটি অন্য কোনো ভাষায় উপলব্ধ নয়।

